
 

 

 
 
 
 

ᑐᓴᕋᑦᓴᖅ 
 

ᑮᓇᐅᔭᖅᑖᖅᑎᑕᑦ ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔾᔪᑎᑦᓴᓂᒃ ᓄᓇᕗᒻᒥ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 6, 2006) – ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ ᓕᐅᓇ 
ᐊᒡᓗᒃᑲᖅ ᐅᓪᓗᒥ ᐅᖃᐅᓯᖃᖅᑲᐅᔪᖅ ᓄᓇᕗᒻᒥ ᐊᑐᓕᖅᑎᑦᓯᓂᐊᓕᕐᖓᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ 
ᓄᓇᖃᖅᑳᖅᑐᒥᓂᕐᓄᑦ ᒪᒃᑯᑦᑐᓄᑦ ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ ᖃᓄᖅᑑᕈᑎᖓᓂᒃ. 
 
“ᒪᒃᑯᑦᑐᑦ ᐃᒻᒥᓃᖃᑦᑕᕐᓂᖏᑦ ᑐᐊᕕᕐᓇᖅᑑᓪᓗᓂ ᐃᓱᒫᓗᓐᓇᕐᖓᑦ ᐃᓄᐃᑦ ᒪᒃᑯᑦᑐᖏᓐᓄᑦ, ᓄᓇᓕᓐᓃᖔᖅᑐᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐱᓕᕆᔾᔪᑕᐅᒋᐊᖃᖅᑐᓂ ᐊᒻᒪᓗ ᐱᕙᓪᓕᖅᑎᑦᓯᒍᑕᐅᓗᓂ ᖃᐅᔨᒪᔭᐅᕙᒌᖅᑐᓂᒃ 
ᐱᔾᔪᑎᐅᕙᑦᑐᓂᒃ, ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ, ᐊᒻᒪᓗ ᐱᓕᕆᐊᖃᕐᓂᕐᒧᑦ ᐊᑦᓱᕈᕐᓇᖅᑐᒃᑰᖅᑐᓂᒃ,” ᐅᖃᖅᓯᒪᔪᖅ 
ᐊᒡᓗᒃᑲᖅ. 
 
ᑲᔪᓯᓂᖃᑦᓯᐊᖅᑐᒥᒃ ᐊᑐᓕᖅᑎᑦᓯᓂᖅ ᖃᓄᖅᑑᕈᑎᒥᒃ ᐱᒍᓐᓃᐹᓪᓕᖅᑎᑦᓯᒍᑕᐅᓂᐊᖅᑐᖅ 
ᐊᑦᑕᓇᖅᑐᒦᒍᑎᐅᔪᓐᓇᖅᑐᓂᒃ, ᓴᖅᑭᔮᖅᑎᑦᓯᓂᖅᓴᐅᓗᑎᒃ ᓄᖅᑲᖓᑎᑦᓯᒐᓱᐊᕐᓂᕐᒥᒃ, ᐊᒻᒪᓗ ᓄᑖᓂᒃ 
ᑲᓲᒪᒍᑎᑖᕈᑕᐅᓗᓂ ᒐᕙᒪᐅᔪᓄᑦ, ᑎᒥᐅᔪᓄᑦ ᐊᒻᒪᓗ ᓄᓇᓕᓐᓂ ᑲᑐᔾᔨᖃᑎᒌᓄᑦ. 
 
ᓄᓇᕗᑦ ᐊᑭᓖᖃᑕᐅᓂᐊᖅᑐᖅ ᑲᓇᑕᒥ ᖃᓄᖅᑑᕈᑎᑦᓴᐃᑦ ᑮᓇᐅᔭᖃᖅᑎᑦᓯᒍᑎᖏᓐᓄᑦ 2006-07-ᒥ $439,868. 
ᑖᒃᑯᐊ ᐊᐅᓚᑕᐅᓂᐊᖅᑐᑦ ᑐᑭᒧᐊᖅᑎᑦᓯᔩᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᖃᑕᐅᕕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ ᑲᓇᑕᒥ, ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, 
ᐊᒻᒪᓗ ᑲᓇᑕᒥ ᐃᓄᐃᑦ ᒪᒃᑯᑦᑐᐃᑦ ᑲᑎᒪᔨᖏᓐᓄᑦ. ᑐᑭᒧᐊᖅᑎᑦᓯᔩᑦ ᑲᑎᒪᔨᕋᓛᑦ ᑐᑭᓯᒋᐊᕈᑎᑦᓴᖃᕐᓂᐊᖅᑐᑦ 
ᓄᓇᕗᒻᒥ ᐃᓅᓯᖃᑦᓯᐊᕐᓂᕐᒧᑦ ᖃᓄᖅᑑᕈᑎᖓᓄᑦ ᑐᓂᐅᖅᑲᖅᑕᐅᒍᓐᓇᖅᓯᓛᖅᑐᓂ ᐱᓇᓱᐊᕈᓯᕐᓂ ᖃᐃᔪᓂ, 
ᐃᓚᒋᓕᐅᑎᓯᒪᓗᑎᒃ ᑐᒃᓯᕋᐅᑎᑦᓴᐃᑦ ᑕᑕᑎᕆᐊᓖᑦ. 
 
“ᐃᒻᒥᓃᖅᐸᑦᑐᑦ ᐊᑲᐅᙱᓕᐅᕈᑎᑑᖏᒻᒪᑦ ᒪᒃᑯᑦᑐᓄᑦ ᑭᓯᐊᓂᑦᑕᐅᖅ ᐊᑦᑐᐃᓂᖃᖅᐸᒻᒪᑦ ᓄᓇᓕᓕᒫᒥᒃ,” 
ᐅᖃᖅᓯᒪᔪᖅ ᐊᒡᓗᒃᑲᖅ. “ᖁᕕᐊᑦᑐᖓ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᖃᑎᒌᒍᓐᓇᕐᖓᑕ 
ᐱᒍᓐᓃᕐᔫᒥᑎᑕᐅᒐᓱᐊᕐᓂᖓᓄᑦ ᐃᒻᒥᓃᖅᐸᑦᑐᑦ ᐃᓄᐃᑦ ᒪᒃᑯᑦᑐᖏᑦ. ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐃᓚᒋᐊᕈᑕᐅᔪᑦ 
ᐱᓕᕆᐊᖑᕙᓪᓕᐊᖏᓐᓇᖅᓯᒪᔪᓄᑦ ᐱᓕᕆᕕᑦᑎᓐᓂ ᓄᓇᓕᓐᓂ ᐃᓅᓯᖃᑦᓯᐊᒃᑲᓐᓂᖁᓪᓗᒋᑦ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᑦᓴᖅ:  

ᓈᓐᓯ ᑳᒻᐳᓪ 
ᑐᑭᒧᐊᖅᑎᑦᓯᔨ ᑐᓴᕋᑦᓴᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ   

(867) 975-5714  
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

